
Navnorð (Nouns): 

 
Óteljandi 

 
Summi navnorð eru óteljandi og koma bara fyri í eintali, t.d. water, heat, weather o.o. 

 

Regluligt fleirtal: 

 
Flest navnorð fáa í fleirtali endingina s. 

Eintal  -  Fleirtal 

book  -  books 

cup  -  cups 

boy  -  boys 

 

Navnorð, sum í eintali enda við s – ljóði fáa endingina – s ella – es. 

Eintal  -  Fleirtal 

bus  - buses 

nose  -  noses 

watch  -  watches 

 

Orð, sum enda við y 

Navnorð, sum í eintali enda við y, og hava eitt hjáljóð framman fyri sær, fáa í fleirtali endingina  

– ies.  

Eintal  -  fleirtal 

lady  -  ladies 

story  -  stories 

 

Navnorð, sum í eintali enda við y, og hava eitt sjálvljóð framman fyri sær, fáa í fleirtali endingina  

– s. 

Eftir sjálvljóð verður y ikki broytt, og orðið endar við – s í fleirtali.  

Eintal  -  fleirtal 

boy  -  boys 

key  -  keys 

 

 

 

 

 

 



Orð, sum enda við o 

Nøkur orð, sum enda við o, fáa í fleirtali endingina – es.  

Eintal  -  Fleirtal 

potato  -  potatoes 

hero  -  heroes 

 

Onnur fáa endingina s. Hetta eru serliga nýggj orð, t.d. til tøkni, tónleik og stytt orð. 

Eintal  -  Fleirtal 

video  -  videos 

piano  -  pianos 

kilo  -  kilos 

 

Óregluligt fleirtal: 
 

Orð, sum enda við – f ella – fe  

 
Tað eru 13 orð, sum í eintali enda við – f ella – fe, ið fáa endingina – ves í fleirtali. Hesi eru: 

 

calf/calves, half/halves, loaf/loaves, knife/knives, life/lives, wife/wives, leaf/leaves, 

sheaf/sheaves, thief/thieves, elf/elves, -self/-selves, shelf/shelves, wolf/wolves 

 

 

Onnur orð, ið enda við – f ella – fe bendast regluliga. Tað vil siga, at tey enda við – s. 

Eintal  -  Fleirtal 

chief  -  chiefs 

roof  -  roofs 

dwarf  -  dwarfs 

 

Orð sum fáa umljóð 

 

Tað eru 7 orð, ið fáa umljóð í fleirtali. Hesi eru: 

 

man/men, woman/women, foot/feet, goose/geese, tooth/teeth, louse/lice, mouse/mice 

 

Orð, sum fáa endingina – en ella – ren í fleirtali 

 

Tað eru 3 orð, ið fáa endingina – en ella – ren.  

Eintal  -  Fleirtal 

child  -  children 

ox  -  oxen 

brother  -  brethren (brothers) 

____________________________________________________________________________ 

 



Sagnorð (verbs): 
 

Reglulig sagnorð 

 
Tátíðarendingin á regluligu sagnorðunum eru – d og – ed    

to walk 

I walked  -  you walked  -  he/she/it walked  -  we walked  -  you walked  -  they walked 

to live 

I lived  -  you lived  -  he/she/it lived  -  we lived  -  you lived  -  they lived 

 

Óreglulig sagnorð 

 

Tað eru uml. 200 sagnorð, ið eru óreglulig. Tað er bert í tátíð og í tátíðar lýsingarhátti (hetta fara 

tit at læra meira um) at tey bendast óregluliga. 

Navnháttur:    to write 

Nútíð:             he writes 

Tátíð:     he wrote 

Núliðin tíð:      he has written 

Táliðin tíð:      he had written 

 

Navnháttur:    to swim 

Nútíð:             he swims 

Tátíð: he swam 

Núliðin tíð:      he has swum 

Táliðin tíð:      he had swum 

____________________________________________________________________ 

 

 

 

 

 

 

 

 



Lýsingarorð (Adjectives): 

 
Reglulig stigbending: 
 

1. Lýsingarorð við einum stavilsi stigbendast altíð við endingunum – er og – est.  

(small - smaller - smallest) 

(soft – softer – softest) 

 

2. Lýsingarorð við tveimum stavilsum stigbendast við endingunum – er og – est, um tey enda við: 

- y:     happy - happier - happiest 

- er:   clever - cleverer - cleverest 

- le:    gentle - gentler - gentlest 

- ow:  narrow - narrower - narrowest 

ella hava herðing (trýst) á seinna stavilsi: 

polite - politer - politest 

 

3. Lýsingarorð við trimum ella fleiri stavilsum stigbendast við – more og – most   

(famous - more famous - most famous) 

(beautiful – more beautiful – most beautiful 

 

Óreglulig stigbending: 

 

good - better - best 

bad - worse - worst 

little - smaller – smallest 

- og onnur!  

________________________________________________________________________________ 


